
kuzatuvchi vizual tizimlar yoki taqib olinadigan sensorlar tyordamida yaxshi 
natija beradi.

 Tabiiy-ilmiy fan muzeylari. Oʻquvchilarga oʻquv jarayonining bir qismi 
sifatida fan muzeyiga (virtual muzeyga) tashrif buyurish imkoniyatini bering. 
Bu ularga innovatsion resurslardan foydalanish imkonini beradi va ular dars 
davomida oʻrgangan ma’lumotlarini tasavvur qilishlari mumkin.

Shuningdek, ularga olimlarning haqiqiy ishlarini koʻrib chiqish imkoniga 
ega boʻlishlari mumkin, bu esa ularda fanni yanada chuqurroq oʻrganish istagini 
oshiradi. Muzeylarga muntazam tashrif buyurish fanni oʻrganishni yanada 
jozibali va qiziqarli qiladi.

Loyihalar. Bu oʻquvchilarga oʻzlashtirgan nazariya bilimlari, ma’lumotlarni 
amaliy tomonini individual yoki guruh faoliyati shaklida koʻrsatishga yordam 
beradigan faoliyati usulidir.

Bu usul gʻoyani tanlash, reja tuzish, rejani amalga oshirish va uni baholashni 
oʻz ichiga oladi. Oʻquvchilar ushbu usul yordamida gʻoyalarni ifodalash, 
muammolarni hal qilish, qiyinchiliklarni engish, jamoada ishlash va oʻz-oʻzini 
baholash koʻnikmalarini rivojlantirishlari mumkin. 

Multimediali yondashuv. Bu usul fanda tushunish qiyin boʻlgan turli xil 
tushunchalarni oʻrgatish uchun matn, audio, animatsiya, video, harakatsiz 
tasvirlar yoki interaktiv kontent shakllarini oʻz ichiga oladi.

O’qituvchi ilgʻor innovatsion ommaviy axborot vositalari, qurilmalar 
va texnikalar yordamida ma’lumotlarni yetkazishi va mazmunli oʻrganishni 
ta’minlash uchun keng imkoniyatlarga ega boʻladi.

Videokliplar. Ushbu oʻqitish texnikasi yangi tushunchani koʻrsatish 
va oʻrgatish uchun onlayn yoki kutubxonalarda mavjud boʻlgan oʻquv 
videokliplaridan foydalanadi. Jarayonning evolyutsiyasini animatsion videolar 
bilan yaxshiroq yetkazish mumkin. Shuningdek, bu jarayon gʻoyaning namoyishi 
yoki nazariyaning amaliy tomoni yoki olim bilan suhbat, mavzu boʻyicha 
mutaxassisning qoʻllanmasi va boshqalar boʻlishi mumkin.

Mini laboratoriyalar. Mini-laboratoriyalar oʻquvchilarga konsepsiyani 
tasvirlash uchun sinflar ichidagi amaliy mashgʻulotlarda qatnashish imkonini 
beradi. Bu sinf mashgʻulotlarini yanada jozibali, qiziqarli va esda qolarli qiladi.

Oʻquvchilar globus va chiroq yordamida kechayu kunduzni maket qilishlari, 
sxemalar yaratishlari, elektr oʻtkazuvchanlik va magnitlanishni sinab koʻrishlari, 
aralashmalar va eritmalar ishlab chiqarishlari yoki choʻkindi jinslarning 
shakllanishini modellashtirishlari mumkin.

Tabiiy-ilmiy fan yarmarkasi. Maktablar oʻquvchilarning fanga qiziqishini 
oshirish hamda ularning oʻzlashtirish darajasini baholash uchun oʻqitish 
strategiyasining bir qismi sifatida fan yarmarkalarini oʻtkazishlari zarur.

Ushbu tanlovda oʻquvchilarga savolga javob berish yoki bir qator 
eksperimentlar va tadqiqotlar orqali topshiriqni bajarish uchun vaqt ajratiladi. 
Ular hisobotlar, displey taxtasi yoki modellar koʻrinishida taqdimotlarini 
namoyish etadi.

Tadqiqot kitoblari. O’qituvchi sinflarda darslik va ma’ruza matnlaridan koʻra 
tadqiqot kitoblaridan foydalanishni targʻib qilishlari mumkin. Oʻquvchilardan 
kutubxonalar, veb-saytlar yoki mutaxassislar bilan suhbatlashish orqali sinfda 
qaysi mavzu yoritilgan boʻlsa, ana shu yoʻnalishda tadqiqot olib borishi 
soʻraladi. Bu ularning oʻquv dasturining kengaytirilgan ma’lumotlarini va uni 
izohlash uchun diagrammalar, grafiklar va boshqa ijodiy topilmalarini oʻz ichiga 
olishi mumkin. Ular oʻzlarining tadqiqot kitoblari taqdimotini sinfdoshlari bilan 
baham koʻrishlari mumkin.

Hujjatlashtirilgan muammolarni hal qilish. Bu usulda oʻqituvchi 
oʻquvchilarni muammoni hal qilish jarayonida oʻz fikrlarini yozib olishlarini 
talab qiladi. Ulardan yechim taklif qilishdan koʻra, muayyan yechimga erishish 
uchun oʻzlarining sabablarini tushuntirishlari soʻraladi. Bunday hujjatlashtirilgan 
muammolarni hal qilish ularga oʻz jarayonini chuqurroq tushunishga yordam 
beradi va oʻz-oʻzini tahlil qilish imkoniyatini beradi.

Tabiiy-Ilmiy fan vositalar toʻplami. Bu bolalar uchun ham, kattalar uchun 
ham fanni oʻrgatishning innovatsion usullaridan biridir. Bu tabiiy-ilmiy fanlar 
yoʻnalishi tarkibiga kiruvchi (fizika, kimyo, bilogiya, geografiya kabi) har 
qanday fan boʻlsin, hozirda oʻqituvchilar oʻquvchilar uchun qiziqarli ta’lim 
berish tajribasiga ega boʻlish uchun foydalanayotgan toʻplamlardir.

Masalan ular tosh namunalarini aniqlash, hasharotlar metamorfozini 
kuzatish yoki kimyoviy reaksiyalarni namoyish qilish uchun koʻrsatmalar bilan 
kichik tajribalar oʻtkazishlari mumkin.

Ilmiy stansiyalar (bekatlar). Bu fanni qisqa muddatda oʻrgatishning jozibali 
va qiziqarli usuli boʻlib, oʻquvchini oʻzi yetakchiligida oʻrganishi tamoyilini 
samarali qoʻllashga yordam beradi. Ilmiy stansiyalar usuli tabaqalashtirilgan 
ta’limni qoʻllab-quvvatlaydi, bu esa oʻquvchilarga mavzularga shoʻngʻish, fanni 
toʻliq his qilish va keyin oʻz oʻrganishlari haqida fikr yuritish imkonini beradi.

Mazkur usulni qoʻllash jarayonida turli xil oʻrganish uslublari asosida barpo 
etilgan bir nechta stantsiyalar mavjud boʻlib, oʻquvchilar fan tushunchalarini 
tadqiq qilishlari, oʻrganishlari, tomosha qilishlari, oʻqishlari, yozishlari, 
baholashlari va tasvirlashlari mumkin.

Kuzatuv stansiyalari (bekatlari). Mavzuni oʻrganishda cheklovlarga ega 
boʻlgan darslik topshiriqlaridan farqli ravishda, bu ilgʻor kuzatuv stantsiyalari 
oʻquvchilarga tadqiqot, kuzatish va ijodkorlikni rivojlantirishga yordam beradi.

Bu turli xil variantlarga ega 5 tadan 6 tagacha stantsiyalardan foydalangan 
holda muayyan tushunchani tushunishga yordam beradigan tadbirlarni oʻz 
ichiga oladi. Faoliyatlar uch nurli balans yordamida massani aniqlash yoki 
obyektlarning elektr oʻtkazuvchanligi va magnitlanishini aniqlash uchun 
sinovdan oʻtkazishni va boshqa koʻp narsalarni oʻz ichiga oladi.

Ochiq havoda sayr. Zerikarli sinf mashgʻulotlari oʻrtasida oʻquvchilaringizni 
oʻrganish davomida tabiiy-ilmiy fanning tabiiy holati bilan tanishtirish uchun 
ekskursiyalarga olib chiqing. Masalan, akvariumga, tabiat muzeyi yoki 
markaziga, olimning uyiga olib boring, yoki uy hayvonlari doʻkoniga tashrif 
buyuring.

Shuningdek, siz qushlar bogʻida oʻquvchilar bilan bir oz vaqt oʻtkazishingiz 
yoki yangi tushunchalarni oʻrganayotganda atrofdagi ilm-fan bilan tanishish 
uchun tabiatda sayr qilishingiz mumkin.

Хулоса қилиб шуни айтиш мумкинки, PISA ва TIMSS халқаро баҳолаш 
дастури талабларидан келиб чиқиб, таълим жараёнида ўқувчиларнинг 
табиий-илмий саводхонлик компетенцияларини шакллантиришда юқорида 
келтирилган ўқитишнинг инновацион методларидан фойдаланиш, таълим 
сифат ва самарадорлигинингмуҳим омили ҳисобланади.

Annotatsiya. Maqolada Maktabgacha yoshdagi bolalar tafakkurini 
rivojlantirish jarayoniga yangicha zamonaviy yondashuv uchun zaruriy shart-
sharoitlar yaratish, innovatsion texnologiyalarni takomillashtirish, maktabgacha 
ta’lim tashkilotlarining ta’limiy imkoniyatlari va tarbiyalanuvchilarning 
pedagogik qobiliyatlarini va tafakkurini  o‘stirish bilan bog‘liq mustaqil 
faoliyatga tegishli o‘quv loyihalari, dasturlar, ta’lim-tarbiya texnologiyalarini 
ishlab chiqish to‘g’risida ma’lumotlar keltirilgan. 

alohida e’tibor va mazkur yo‘nalishda qabul qilingan bir qator hujjatlar ta’lim 
sifat va samaradorligini oshirish bo‘yicha me’yoriy-huquqiy bazani yaratish 
imkonini berdi. 

Bugungi kunda yoshlar ongi va tafakkurini rivojlanishi uchun kreativ 
yondashuv asosida maktabgacha yoshdagi bolalarni har tomonlama 
takomillashtirib borish pedagog va tarbiyachilar oldiga qo‘yilgan asosiy 
vazifalardan biri hisoblanadi.

Maktabgacha ta’lim tashkilotlarida “Ilk qadam” davlat o‘quv dasturini 
tatbiq etishda shuningdek, O‘zbekiston Respublikasining ilk va maktabgacha 
yoshdagi bolalar rivojlanishiga qo‘yiladigan Davlat talablarida yuqori samarali 
zamonaviy ta’lim va innovatsion texnologiyalar, ta’lim - tarbiya sohasidagi 
o‘zgarishlarni uzluksiz ta’lim tizimining eng quyi bo‘g‘ini maktabgacha ta’lim 
tizimidan boshlash, har tomonlama  jismoniy va  barkamol bola shaxsini 
tarbiyalash va maktabga kafolatli tayyorlash, yetuk kadrlarni tarbiyalashda 
g‘oyat muhim vazifalar sifatida ko‘rsatib o‘tilgan.

Aytish lozimki globallashuv, jamiyatning har tomonlama taraqqiy etganligi 
yosh avlod tarbiyasiga ham o‘z ta’sirini o‘tkazayotgani ko‘rib boryapmiz, 
bugungi kun bolasini “o‘tmish ertaklari, voqealari” bilan aldab bo‘lmaydi, ularni 
hayotning real voqealarga asoslangan boy ma’lumotlar qiziqtiradi. Maktabgacha 
ta’lim tashkilotlarida faoliyat yuritayotgan zamonaviy tarbiyachi maktabgacha 
ta’lim sohasida kechayotgan har kungi o‘zgarishlarni va yangiliklarni bilishi, o‘z 
ustida tinmay ishlashi, doimiy o‘zgarib turuvchi nostandart sharoitlarda amaliy 
faoliyatga innovatsion tayyorligini ta’minlash ehtiyojini yuzaga keltirmoqda, 
bu esa qo‘shimcha, noan’anaviy, parallel mustaqil ta’lim tizimlarini yaratishga 
ehtiyoj tug‘dirmoqda.

Bizning fikrimizcha, yuqoridagi muammolar orasida eng muhimlari 
maktabgacha ta’lim tashkilotlari pedagog tarbiyachilarini ta’lim jarayoniga 
kreativ yondashuv masalalarini modernizatsiyalash, innovatsiya va novatsiya, 
innovatsion ta’lim texnologiyalari, yangi pedagogik texnologiyalar bilan 
kompetensiyalarni takomillashtirish lozim. Kreativ yondashuv asosida 
maktabgacha yoshdagi bolalar tafakkurini rivojlantirish jarayonini mazmunli 
tashkil qilish tayanch o‘quv rejasining qanchalik mustahkam egallanganligiga 
bog‘liq. 

Bilishimiz zarurki, maktabgacha ta’lim va ijtimoiy sohadagi yangilanishlar 
asosida ta’lim unsurlari jiddiy o‘zgarishlarga uchradi. Shu bois, uzluksiz ta’lim 
qonuniyatini, kreativ yondashuv asosida ta’lim muammolarini qaytadan ko‘rib 
chiqish davr talabiga aylanib bormoqda.

Yuqorida ko‘rsatib o‘tilgan bir qator vazifalar ijrosini ta’minlash 
maktabgacha ta’lim tashkilotlarida faoliyat yuritayotgan tarbiyachilarning 
kreativ qobiliyatlarini zamon talablariga javob bera oladigan darajada 
rivojlantirish, ta’limni tubdan isloh qilish, yangilangan uzluksiz ta’limni sifat 
bosqichiga ko‘tarish zaruriy samarodorlik hisoblanadi.

Kreativ yondashuv asosida maktabgacha yoshdagi bolalar tafakkurini 
rivojlantirish jarayonining o‘ziga xosligi didaktik imkoniyatiga ko‘ra yangi 
ta’lim  sub’ektlari: tarbiyachi – tarbiyalanuvchi– oila hamkorligi uslubshinoslar 
tarbiyachi-professional, fuqaro-shaxs; tarbiyalanuvchilar jamoasi; pedagog-
psixologlar jamoasi; jamoatchilik birlashmalarini tarkib toptirish bilan bog‘liqdir. 

Maktabgacha yoshdagi bolalar tafakkurini rivojlantirish jarayoniga yangicha 
zamonaviy yondashuv uchun zaruriy shart-sharoitlar yaratish, innovatsion 
texnologiyalarni takomillashtirish, maktabgacha ta’lim tashkilotlarining ta’limiy 
imkoniyatlari va tarbiyalanuvchilarning pedagogik qobiliyatlarini va tafakkurini  
o‘stirish bilan bog‘liq mustaqil faoliyatga qiziqish uyg‘otish va qo‘llab-
quvvatlash; tarbiyachilar jamoasini hamkorlikdagi ijtimoiy ahamiyatga ega, 

o‘quv loyihalari, dasturlar, ta’lim-tarbiya texnologiyalarini ishlab chiqishdagi 
ishtirokini ta’minlash, xorijiy hamkorlikni kengaytirish vazifalarini amalga 
oshirish orqali muammolar yechiladi. 

Aytish joizki, maktabgacha ta’lim tashkilotlari xodimlarining kreativ 
qobiliyatlari va tafakkurini rivojlantirish ta’lim xizmatlarini diversifikatsiyalash, 
sifat iqtisodiyotini joriy qilish, yangi pedagogik texnologiya va ta’lim 
strategiyalarini o‘zaro integratsiyalash, ta’lim shakllarini qulaylashtirish 
vazifalarini belgilaydigan texnik va inson resurslari va ularning o‘zaro ta’sirini 
hisobga olgan holda o‘qitish va bilimlarni o‘zlashtirishning “butun” jarayonlarini 
yaratish, qo‘llash, baholash va aniqlashning tizimli metodi Yunesko tomonidan 
alohida e’tirof etildi.

Maktabgacha yoshdagi bolalar tafakkurini rivojlantirishda ta’lim mazmuni 
kreativ texnologiyalarini ishlab chiqish, ta’lim sifatini oshirish, o‘quv reja 
va dasturlarni modernizatsiyalash, pedagog kadrlarining kreativ tafakkurini 
shakllantirish, rivojlangan xorijiy mamlakatlarning yetakchi oliy ta’lim 
tashkilotlari bilan tajriba almashish bo‘yicha bir qancha chora-tadbirlar ishlab 
chiqish zaruriyatini davr taqozo etmoqda. 

O‘zbekiston Respublikasi Maktabgacha ta’lim vazirining 
2011 yil 4 iyul “Uzluksiz metodik xizmat ko‘rsatish tizimini takomillashtirish 

to‘g‘risida”gi 144-son buyrug‘i.
Tadqiqotimiz mohiyatidan kelib chiqib aytish mumkinki, bugungi kunda 

pedagogik atamalar lug‘atida “kreativ”, “pedagogik kreativlik”, “kreativ 
qobiliyatlar”, “kreativ kompetentlik” terminlarini juda ko‘p uchratamiz. Tabiiy 
savol tug‘iladi, maktabgacha ta’lim tashkilotlari tarbiyalanuvchilari   tafakkurini 
rivojlantirishda kreativ yondashuvning o‘rni qanday? Buning zaruriyati nimada? 
Mazkur savollarga javob berishdan oldin “kreativ”, “pedagogik kreativlik”, 
“kreativ qobiliyatlar”, “kreativ kompetentlik” terminlariga to‘xtalib o‘tsak. 
Ilmiy adabiyotlarda “kreativlik” hamda “kreativ kompetentlik” tushunchalari 
qo‘llaniladi. 

Kreativlik - (lot. «sreativi»; ingl. «sreativite»  «yaratish», «bunyod qilish») 
– bu ijodiy qobiliyatlik darajasi, shaxsning barqaror sifati hisoblanadigan ijod 
qilishga bo‘lgan qobiliyati bo‘lib, u kreativ tafakkur bilan bog‘liq. Kreativ 
tafakkur – bu shaxsning o‘z oldida turgan vazifalarini nostandart xal etish 
hamda o‘z maqsadlariga erishishning yangi, yanada samaraliroq yo‘llarini 
topish qobiliyatidir. Ya’ni kreativlik asosan boshqalarga o‘xshamagan g‘oyalarni 
o‘ylab topish, an’ana tusiga kirib qolgan fikrlashdan qochish hamda muammoli 
vaziyatlarni tez hamda samarali hal etish yo‘llarini bilish hisoblanadi. Kreativlik 
insondagi ijodkorlik qobiliyatini shakllantirish va rivojlantirishga asos 
yaratadigan individual sifatlarining hamda fikrlash qobiliyatlarining birligidan 
iborat bo‘ladi.

Kreativ kompetentlik (ing. «sreative» yaratuvchanlik, ijodkorlik). 
Kompetentlikning bu turi pedagogning yangilik yaratish, ijodkorlik va tashkil 
etish singari ko‘nikmalarga ega bo‘lishi bilan bog‘liq. Kreativlik faqatgina 
yangi g‘oyalarni yaratish uchungina emas, balki shaxsning turmush tarzi va 
ma’naviyatini yuksaltirish uchun  ham katta ahamiyatga ega. 

Bir qator adabiyotlar tahlili va keyingi yillarda ilmiy izlanishlar olib 
borilgan tadqiqot ishlarida ham “kreativ”, “pedagogik kreativlik”, “kreativ 
qobiliyatlar”, “kreativ kompetentlik” tushunchalariga atroflicha izoh berib 
o‘tilgan. “Kreativ yondashuv” tushunchasining ilmiy, falsafiy, adabiy yoki oddiy 
tilda ifodalanadigan ko‘plab ta’riflarini keltirish mumkin. 

Adabiyotlar tahlili asosida aytishimiz mumkinki, kreativlik termini Angliya-
Amerika psixologiyasida  60-yillarda paydo bo‘lib, bunda kreativlikning intellekt 
bilan bog‘liqligi masalalari hamda kreativlikning psixologik jihatlari va uning 



Образование и инновационные исследования (2023 год №7)ISSN 2181-1717  (E)

99http://interscience.uz

har bir shaxsning individual o‘ziga xos xususiyatlariga bog‘liqligi o‘rganilgan. 
M.N.Gnatko kreativlikning mexanizmlarini ikkita turga ajratib tahlil qilgan. 
Bular:

 - potensial kreativlik - bu kreativlikning zaruriy sharti bo‘lib, qanday sharoit 
bo‘lmasin pedagoglarning kreativlikga tayyor turishi, shuning natijasida o‘z 
g‘oyalarini amalga oshirishidir.

- faoliyatdagi kreativlik – bu muayyan bir sohadagi kreativlik hisoblanadi. 
Kreativlik pedagoglarda o‘z-o‘zidan paydo bo‘lib qolmaydi Gnoseologik, 

aksiologik va kreativ texnologiyalar (ta’limning texnologik vositalari)ni faol 
ravishda ta’lim jarayonida qo‘llash kreativlik potensialini rivojlantirib borishga 
zamin yaratadi. Bu esa davrning ijtimoiy talabi bo‘lib, pedagogik faoliyatni 
samarali tashkil etish jamiyat taraqqiyoti bilan hamnafas tarzda pedagoglardan 
o‘z ustida ishlashini, o‘zini kreativ boyitib borishini, ilm-fanning yutuqlaridan 
boxabar bo‘lib,ularni o‘z faoliyatiga singdirib borishini talab etadi. 

B.X.Xodjayev ilmiy izlanishlarida “o‘qituvchining yangiliklarga bo‘lgan 
intilishi, ularni o‘zlashtirish va o‘zining pedagogik faoliyatida foydalana olish 
jarayonida uchraydigan qiyinchiliklarni yengib o‘tish, innovatsion yangiliklarni 
o‘zining faoliyatida faol, ijodkorlik bilan qo‘llay olish, o‘zining mualliflik 
g‘oyalariga ega bo‘lish hamda turli pedagogik vaziyatlarda ijobiy yechimlarni 
evristik yo‘l topa olish qobiliyatlari bilan bog‘liq bo‘lgan kreativ kompetentlikga 
ega bo‘lishni talab etadi” degan fikrni ilgari  suradi.

S.S.Raximova tadqiqotlarida maktabgacha ta’lim tashkilotlari pedagog 
xodimlarining malakasini oshirish mazmunini takomillashtirish, ularning 
kreativ kompetentligiga bog‘liq jihatlariga to‘xtalib o‘tgan

Yuqoridagi olimlarimizning fikrlariga tayangan holda aytishimiz mumkinki, 
kreativ potensialni ko‘tarish ideal kreativ kompetentlikga erishishning ilk 
qadami hisoblanadi. Shunga ko‘ra, kreativlik potensiali o‘zgarib turadigan 
jarayon bo‘lib, tarbiyachilarning kreativlik potensialini rivojlantirib borish 
davrning ijtimoiy talabi bo‘lib boraveradi. Chunki uzluksiz ta’lim tizimining 
boshlang‘ich bo‘g‘ini hisoblangan maktabgacha ta’lim tashkilotlarida faoliyat 
yuritayotgan pedagog, pedagogik faoliyatni samarali tashkil etish jamiyat 
taraqqiyoti bilan hamnafas tarzda pedagoglardan o‘z ustida ishlashini, o‘zini 
kreativ boyitib borishini, ilm-fanning yutuqlaridan boxabar bo‘lib, ularni o‘z 
faoliyatiga qo‘llashni talab etadi. 

Foyalanilgan adabiyotlar

1. Сафаев Н.С. Психологические особенности натсионалного 
самосознания студенческой молодежи: Автореф. дис. … док.псих.наук. 
-T., 2006. –38 c.

2. Pedagogik atamalar lug‘ati. // Tuzuvchilar: jamoa. – T.: Fan, 2008. –B. 
144.

3. Ma’murov B.B. Bo‘lajak o‘qituvchilarda akmeologik yondashuv asosida 
ta’lim jarayonini loyihalash ko‘nikmalarini rivojlantirish. Monografiya.– T.: 
Fan, 2017. –144 b.

4. Клименко Б. А. Здоровый образ жизни: алгоритм поиска 
отечественных статей и их анализ в Российском индексе научного 
тситирования / В. И. Евдокимов, Б. А. Клименко, О. А. Чурганов // Учен. 
зап. ун-та им. П.Ф. Лесгафта. – 2019. – № 7 (113). – С. 63–69.


